
ᒥᓂᔅᑕ ᐃᓄᓕᕆᔨᒃᑯᓐᓄᑦ 

 

ᓈᓴᐅᑖ: 037-5(2) 

 

ᐅᓪᓗᖓ: ᔪᓚᐃ 22, 2019  

 

ᐱᔾᔪᑎᓕᒃ: ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᖃᑦᑕᖅᑐᒥᓂᐅᓂᕐᒧᑦ ᐊᔪᕈᑎᓖᑦ 
 

 

ᐃᓄᓕᕆᔨᒃᑯᑦ ᐱᓕᕆᖃᑦᓴᖃᖅᑎᐅᙱᑦᑐᑦ ᓇᓗᓇᐃᖅᓯᖃᑦᑕᓂᕐᒧᑦ ᖃᓄᐃᓐᓂᐅᔪᓂᒃ, ᓱᕈᓯᕐᓄᑦ 

ᒪᒃᑯᑦᑐᓄᓪᓗ ᐸᓴᒋᔭᐅᔪᓄᑦ ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᖃᑦᑕᖅᑐᒥᓂᐅᔪᓂᒃ ᐊᔪᕈᑎᓕᓐᓂᒃ. 

ᐃᓄᓕᕆᔨᒃᑯᑦ ᓱᓕᔪᖅᓴᖅᑲᑕ ᓱᕈᓯᕐᒥᒃ ᒪᒃᑯᑦᑐᒥᓪᓘᓐᓃᑦ ᓇᔾᔨᐊᖑᓪᓗᑎᒃ 

ᐃᒥᐊᓗᒍᑕᐅᖃᑦᑕᖅᑐᒥᓂᐅᓂᖏᓐᓂᒃ, ᐃᖅᑲᓇᐃᔭᖅᑏᑦ ᑐᕌᖅᑎᑦᓯᒐᔭᖅᑐᑦ ᑲᑐᔾᔨᖃᑎᖃᕐᓗᑎᓪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᓇᓗᓇᐃᖅᓯᓯᒪᒐᓱᐊᕐᓗᑎᒃ ᓱᕈᓰᑦ ᒪᒃᑯᑦᑐᐃᓪᓗ 

ᐃᑉᐱᒋᔭᐅᑦᓯᐊᕈᓐᓇᖁᓪᓗᒋᑦ. 

ᐊᐱᖅᑯᑦ:  

1. ᐊᒡᒍᑐᖅᓯᒪᓗᒋᑦ ᐊᕐᕌᒍᖏᑎᒍᑦ, ᖃᑦᓯᑦ ᓱᕈᓰᑦ ᐊᖅᓵᕈᑕᐅᓯᒪᕙᑦ ᐃᑉᐱᒋᔭᐅᓂᐊᕐᓗᑎᒃ 

ᐃᓄᓕᕆᔨᒃᑯᓐᓄᑦ ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᖃᑦᑕᖅᑐᒥᓃᑦ: 

 
a) 2018-19  

b) 2017-18  

c) 2016-17  

d) 2015-16  

ᑭᐅᔾᔪᑦ: 

ᐃᓄᓕᕆᔨᒃᑯᑦ ᓇᓗᓇᐃᔭᐃᖃᑦᑕᙱᑦᑐᑦ ᖃᑦᓯᐅᓂᖏᓐᓂᒃ ᓱᕈᓯᕐᓂᒃ ᐊᖅᓵᕈᑕᐅᕙᑦᑐᓂᒃ ᐸᓴᒋᔭᐅᔪᓂᒃ 

ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᖃᑦᑕᖅᑐᒥᓂᐅᓂᖏᓐᓂᒃ. ᑐᑭᓯᒋᐊᕈᑎᑦ ᑖᒃᑯᓄᖓ ᐊᕐᕌᖑᓄᑦ 



 

ᐊᑐᐃᓐᓇᐅᙱᑦᑐᑦ. ᐱᓕᕆᕕᑦᑎᓐᓂ ᐱᔪᓐᓇᕐᓂᖃᙱᑦᑐᑦ ᐊᑐᕈᓐᓇᓂᕐᒥᒃ FASD-ᓕᓐᓂᒃ 

ᓇᓗᓇᐃᕈᑎᐅᓗᓂ ᖃᐅᔨᓴᖃᑦᑕᓂᕐᒧᑦ ᑐᑭᓯᒋᐊᕈᑎᓂᒃ ᐱᓪᓗᒋᑦ ᓱᕈᓰᑦ ᒪᒃᑯᑦᑐᐃᓪᓗ ᑎᒍᐊᙳᐊᕆᔭᐅᔪᑦ, 

ᐱᓕᕆᕕᑦᑎᓐᓄᓗ ᐃᖅᑲᓇᐃᔭᖅᑎᕗᑦ ᐱᔪᓐᓇᕐᓂᖃᙱᒻᒥᔪᑦ ᓇᓗᓇᐃᖅᓯᒍᓐᓇᓂᕐᒧᑦ FASD-ᓕᓐᓂᒃ, 

ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ FASD-ᖃᕐᓂᖏᓐᓂᒃ, 

ᐱᓕᕆᕕᑦᑎᓐᓂ ᐃᖅᑲᓇᐃᔭᖅᑏᑦ ᐃᓚᒋᓕᐅᔾᔨᓯᒪᒐᔭᖅᑐᑦ ᓱᕈᓯᐅᑉ ᓇᓗᓇᐃᔭᕈᑎᖏᓐᓂ ᑎᑎᕋᖅᓯᒪᔪᓂ 

ᐊᔭᐅᖅᑐᐃᒍᑎᖃᕐᓗᑎᓪᓗ ᒪᓕᑦᑕᐅᓗᑎᒃ ᑕᐃᒪᐃᑦᑐᓄᑦ ᐱᔨᑦᓯᕋᐅᑕᐅᒋᐊᖃᕐᓂᖓᓂᒃ. 

 

ᐊᐱᖅᑯᑦ: 

2. ᐊᒡᒍᑐᖅᓯᒪᓗᒋᑦ ᐊᕐᕌᒍᖏᑎᒍᑦ, ᖃᑦᓯᑦ ᓱᕈᓰᑦ ᐊᐅᓪᓚᖅᑎᑕᐅᖃᑦᑕᖅᓯᒪᕙᑦ ᐃᓄᓕᕆᔨᒃᑯᓐᓄᑦ 

ᐃᑉᐱᒋᔭᐅᑎᑕᐅᒋᐊᖅᑐᕐᓗᑎᒃ ᓄᓇᕗᑦ ᓯᓚᑖᓄᑦ ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᖃᑦᑕᖅᑐᒥᓃᑦ: 

 
a) 2018-19  
b) 2017-18 

c) 2016-17 

d) 2015-16 

ᑭᐅᔾᔪᑦ: 

ᐱᓕᕆᕕᑦᑎᓐᓂ ᖃᑦᓯᐅᓂᖏᓐᓂᒃ ᓇᓗᓇᐃᔭᐃᖃᑦᑕᙱᑦᑐᑦ ᓱᕈᓯᕐᓂᒃ FASD-ᓕᓐᓂᒃ, ᖃᑦᓯᓪᓚᑦᑖᖑᓂᖏᑦ 

ᓱᕈᓰᑦ FASD−ᓖᑦ ᐊᐅᓪᓚᖅᑎᑕᐅᕙᑦᑐᑦ ᓄᓇᕗᒻᒥ ᖃᐅᔨᒪᔭᐅᙱᑦᑐᑦ. ᑕᐃᒪᐃᒻᒪᑦ, ᑐᑭᓯᒋᐊᕈᑏᑦ 

ᑐᑦᓯᕋᖅᑕᐅᔪᑦ ᑖᒃᑯᓄᖓ ᖃᖓᒃᑰᕐᓂᖏᑦ ᐊᑐᐃᓐᓇᐅᙱᑦᑐᑦ. ᐱᓕᕆᕕᑦᑎᓐᓂ ᓇᓗᓇᐃᔭᐃᖃᑦᑕᖅᑐᑦ 

ᐱᔾᔪᑎᖏᓐᓂᒃ ᓱᒻᒪᑦ ᓱᕈᓰᑦ ᐊᐅᓪᓚᖅᑎᑕᐅᕙᒻᒪᖔᑕ ᓄᓇᕗᑦ ᓯᓚᑖᓄᑦ ᐃᓚᒋᔭᐅᓪᓗᑎᒃ 

ᐋᓐᓂᐊᕐᕕᓕᐊᖅᑐᑦ, ᓈᓚᑦᓯᐊᖃᑦᑕᙱᑦᑐᑦ, ᐃᓱᒪᒥᒍᓪᓗ ᓈᒻᒪᙱᔾᔪᑎᓕᓐᓂᒃ ᐱᔾᔪᑎᑲᖅᑐᓂᒃ. ᓱᕈᓯᖅ 

FASD-ᖃᖅᓱᕆᔭᐅᑉᐸᑦ ᓴᖅᑭᔮᕈᑎᖃᑐᐃᓐᓇᕆᐊᓕᒃ ᑕᒪᒃᑮᓐᓂᒃ ᑎᒥᒥᒍᑦ ᐃᓱᒪᒥᒍᓪᓗ 

ᐊᑦᓱᕈᕐᓇᖅᑐᒃᑰᕈᑎᖃᕐᓂᖏᓐᓂᒃ. 

 

ᓇᓗᓇᐃᕋᑖᖅᑐᖅ ᖁᓛᓂ, ᓱᕈᓯᐅᑉ ᐃᑉᐱᒋᔭᐅᒋᐊᖃᕐᓂᖏᑦ ᑲᒪᒋᔭᐅᒍᓐᓇᙱᑉᐸᑕ ᐃᓚᖏᓐᓄᑦ 

ᓄᓇᓕᖓᓂᓪᓗ, FASD-ᖃᕐᓂᖓᓄᑦ ᐊᓯᖏᓐᓂᓪᓘᓐᓃᑦ ᐱᔾᔪᑎᖃᕐᓗᓂ, ᐱᓕᕆᕕᑦᑎᓐᓂ 

ᑲᑐᔾᔨᖃᑎᖃᖅᐸᑦᑐᑦ ᑲᒪᔨᐅᖃᑕᐅᔪᓂᒃ ᖃᐅᔨᓇᓱᐊᖅᑐᑎᒃ ᐊᓯᖏᓐᓂᒃ ᐃᓂᑦᓴᖏᓐᓂᒃ ᓱᕈᓯᕐᒧᑦ ᓲᕐᓗ 

ᐊᖏᕐᕋᖃᕐᕕᐅᑲᐃᓐᓇᖅᑐᓂ ᐅᕝᕙᓘᓐᓃᑦ ᐊᔪᕈᑎᓕᓐᓄᑦ ᐊᖏᕐᕋᖃᕐᕕᐅᔪᓄᑦ. 

ᐊᐱᖅᑯᑦ: 

3. ᖃᑦᓯᐅᕙᑦ ᐳᓴᓐᑎᖏᑦ ᓱᕈᓰᑦ ᒪᒃᑯᑦᑐᐃᓪᓗ ᒫᓐᓇᐅᔪᖅ ᐃᑉᐱᒋᔭᐅᔪᑦ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᓯᕋᖅᑎᓄᑦ ᐃᓄᓕᕆᔨᒃᑯᓐᓂ ᐃᓱᒪᒋᔭᐅᓪᓗᑎᒃ ᐊᑦᑐᖅᑕᐅᓯᒪᓂᖏᑦ ᓇᔾᔨᐊᖑᓪᓗᑎᒃ 

ᐃᒥᐊᓗᒍᑕᐅᖃᑦᑕᖅᑐᒥᓂᐅᓂᖏᓐᓂᒃ? 

ᑭᐅᔾᔪᑦ: 

ᐃᓄᓕᕆᔨᒃᑯᑦ ᓈᓴᐃᖃᑦᑕᙱᑦᑐᑦ ᖃᑦᓯᐅᒻᒪᖔᑕ ᓱᕈᓰᑦ FASD-ᓕᓐᓂᒃ. ᑕᐃᒪᐃᒻᒪᑦ, ᖃᐅᔨᒪᓇᙱᑦᑐᖅ 

ᖃᑦᓯᐅᒻᒪᖔᑕ ᐳᓴᓐᑎᖏᑦ ᓱᕈᓰᑦ ᒪᒃᑯᑦᑐᐃᓪᓗ ᐱᔨᑦᓯᕋᖅᑕᐅᕙᑦᑐᑦ, ᓇᔾᔨᐅᖑᓪᓗᑎᒃ 

ᐃᒥᐊᓗᒍᑕᐅᖃᑦᑕᖅᑐᒥᓃᑦ. 

ᐊᐱᖅᑯᑦ:  



 

4. ᐊᒡᒍᑐᖅᓯᒪᓗᒋᑦ ᐊᕐᕌᒍᖏᑎᒍᑦ, ᑭᓱᓪᓚᑦᑖᓂᒃ ᐃᓄᓕᕆᓂᕐᒧᑦ ᐅᖃᐅᔾᔨᒋᐊᖅᑎᖃᖃᑦᑕᖅᑲᑦ 

ᐅᕝᕙᓘᓐᓃᑦ ᐱᓕᒻᒪᑦᓴᔭᐅᖃᑦᑕᖅᓯᒪᕙᑦ ᐃᓚᒋᔭᐅᔪᑦ ᐸᖅᑭᑦᓯᔨᐅᔪᓪᓘᓐᓃᑦ ᓱᕈᓯᕐᓂᒃ ᒪᒃᑯᑦᑐᓂᓪᓘᓐᓃᑦ 

ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᖃᑦᑕᖅᑐᒥᓂᕐᓂᒃ? 

 
a) 2018-19  

b) 2017-18  

c) 2016-17  

d) 2015-16  

ᑭᐅᔾᔪᑦ: 

ᐃᓄᓕᕆᔨᒃᑯᑦ ᐃᓄᓕᕆᓂᕐᒧᑦ ᐅᖃᐅᔾᔨᒋᐊᖅᑎᐅᕙᙱᑦᑐᑦ ᐱᓕᒻᒪᑦᓴᐃᕙᒐᑎᓪᓗ ᐃᓚᒌᓄᑦ 

ᐃᑉᐱᒋᔭᖃᖅᑐᓄᓪᓗ ᓱᕈᓯᕐᓂᒃ ᒪᒃᑯᑦᑐᓂᓪᓗ FASD-ᓕᓐᓂᒃ. ᐱᓕᕆᕕᑦᑎᓐᓂ ᐱᓕᒻᒪᑦᓴᐃᓯᒪᔪᑦ 

ᑎᒍᐊᙳᐊᖃᖅᐸᑦᑐᓂᒃ FASD ᒥᑦᓵᓄᑦ ᑭᖑᓂᑦᑎᓐᓂ. ᐃᓚᒌᑦ ᐊᑦᓱᕉᑎᖃᖅᑲᑕ ᐃᑉᐱᒋᔭᖃᕈᓐᓇᓂᕐᒥᒃ 

ᓱᕈᓯᕐᒥᒃ ᒪᒃᑯᑦᑐᒥᓪᓘᓐᓃᑦ FASD−ᖃᖅᓱᕆᔭᐅᔪᒥᒃ, ᐱᓕᕆᕗᑦ ᐱᓕᕆᖃᑎᖃᕋᔭᖅᑐᑦ ᐃᓚᒌᓂᒃ 

ᖃᐅᔨᒐᓱᐊᕐᓗᑎᒃ ᓈᒻᒪᓈᖅᑐᓂᒃ ᐃᑲᔪᖅᓱᐃᒍᑎᓂᒃ ᐱᓕᕆᔾᔪᑎᑦᓴᓂᓪᓗ. 

 

ᐱᕈᖃᑎᒌᑦ, ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑎᒥᐅᔪᑦ ᒪᑐᐃᕋᑖᓚᐅᖅᑐᑦ ᐃᖃᓗᓐᓂ, ᐃᓕᓐᓂᐊᖅᑎᓯᕙᑦᑐᑦ, 

ᐱᓕᕆᔾᔪᑎᑦᓴᖃᖅᑎᑦᓯᕙᑦᑐᑎᒃ ᐱᓕᕆᐊᑦᓴᖃᖅᑎᑦᓯᕙᑦᑐᑎᓪᓗ ᓱᕈᓯᕐᓄᑦ, ᒪᒃᑯᑦᑐᓄᑦ ᐃᓐᓇᕐᓄᓪᓗ 

FASD−ᓕᓐᓄᑦ. ᐱᓕᕆᐊᑦᓴᖃᖅᑎᑦᓯᕙᒻᒥᔪᑦ, ᐱᓕᕆᔾᔪᑎᑦᓴᖃᖅᑎᑦᓯᓪᓗᑎᒃ ᐃᑲᔪᖅᐸᑦᑐᑎᓪᓗ ᐃᑉᐱᒋᔨᓄᑦ, 

ᐃᓚᒋᔭᐅᓪᓗᑎᒃ ᐊᖏᔪᖅᑳᑦᓯᐊᖑᓂᕐᒧᑦ ᐃᓕᓐᓂᐊᖅᑎᑦᓯᓪᓗᑎᒃ, ᐃᑲᔪᖃᑎᒌᑦᑎᖃᖅᑐᑎᒃ, 

ᐅᐸᒐᖃᕐᕕᖃᖅᑎᑦᓯᓪᓗᑎᓪᓗ. ᓄᓇᕗᑦ ᒐᕙᒪᒃᑯᖏᑦ, ᐊᔾᔨᒌᙱᑦᑐᑎᒍᑦ ᐱᓕᕆᕕᖏᑎᒍᑦ, 

ᑮᓇᐅᔭᖃᖅᑎᑦᓯᓯᒪᔪᑦ ᐱᕈᖃᑎᒌᑦ ᐱᓕᕆᐊᖏᓐᓄᑦ ᐱᓕᒻᒪᑦᓴᐃᒍᑎᑦᓴᓂᓪᓗ. 

 

ᐱᕈᖃᑎᒌᑦ ᐱᓕᕆᕕᒻᒥ ᓯᕗᓪᓕᖅᐹᒥ ᑲᑎᒪᔫᑦ ᐃᑲᔪᖃᑎᒌᑦᑎᐅᓂᕐᒧᑦ ᐱᓕᕆᐊᖓᑦ ᐊᖏᔪᖅᑳᕆᔭᐅᔪᓄᑦ 

ᐃᑉᐱᒋᔭᖃᖅᑎᑕᐅᔪᓄᓪᓗ ᓱᕈᓯᕐᓄᑦ FASD-ᓕᓐᓄᑦ ᐱᒋᐊᓚᖅᑐᖅ ᒪᐃ 30, 2019, ᑲᔪᓯᓂᐊᖅᑐᓂᓗ 

ᑭᖑᓪᓕᖅᐹᖓᓂ ᓯᑕᒻᒥᖏᓐᓂ ᑕᖅᑭᑕᒫᑦ. ᑲᑎᒪᔫᑦ FASD ᒥᑦᓵᓄᑦ ᐱᓕᒻᒪᑦᓴᐃᓂᕐᒧᑦ 

ᐃᓕᓐᓂᐊᖅᑎᑦᓯᓂᕐᒧᓪᓗ ᐱᓕᕆᐊᖑᙱᑦᑐᖅ; ᑭᓯᐊᓂᖔᕐᓕ, ᐃᑲᔪᖃᑎᒌᑦᑎᑦᓯᔨᐅᔪᑦ ᐊᖏᔪᖅᑳᕆᔭᐅᔪᓄᑦ 

ᐸᖅᑭᑦᓯᔨᓄᓪᓗ ᕿᑐᕐᖓᓕᓐᓄᑦ FASD-ᓕᓐᓂᒃ. 

ᐊᐱᖅᑯᑦ:  

5. ᐊᒡᒍᑐᖅᓯᒪᓗᒋᑦ ᐊᕐᕌᒍᖏᑎᒍᑦ, ᑭᓱᓪᓚᑦᑖᓂᒃ ᐃᓄᓕᕆᓂᕐᒧᑦ ᐅᖃᐅᔾᔨᒋᐊᖅᑎᖃᖃᑦᑕᖅᑲᑦ 

ᐅᕝᕙᓘᓐᓃᑦ ᐱᓕᒻᒪᑦᓴᔭᐅᖃᑦᑕᖅᓯᒪᕙᑦ ᑎᒍᐊᙳᐊᖃᑲᐃᓐᓇᐸᑦᑐᓄᑦ ᐸᖅᑭᑦᓯᔪᓄᑦ ᓱᕈᓯᕐᓂᒃ 

ᒪᒃᑯᑦᑐᓂᓪᓘᓐᓃᑦ ᓇᔾᔨᐅᖑᓪᓗᑎᒃ ᐃᒥᐊᓗᒍᑕᐅᖃᑦᑕᖅᑐᒥᓂᕐᓄᑦ? 

 
a) 2018-19  

b) 2017-18  

c) 2016-17  

d) 2015-16  

ᑭᐅᔾᔪᑦ:  

ᐊᕐᕌᒍᖓᓂ 2015-2016, ᐱᓕᕆᕕᑦᑎᓐᓂ ᑐᑭᒧᐊᖅᑎᑦᓯᓚᐅᖅᑐᑦ FASD ᒥᑦᓵᓄᑦ ᐱᓕᒻᒪᑦᓴᐃᓂᕐᒧᑦ 

ᑎᒍᐊᙳᐊᖃᑲᐃᓐᓇᐸᑦᑐᓄᑦ. ᐅᖃᓕᒫᕋᑦᓴᐃᑦ FASD ᒥᑦᓵᓄᑦ ᐊᑐᐃᓐᓇᐅᑎᑕᐅᕙᒻᒥᔪᑦ 



 

ᑎᒍᐊᙳᐊᖃᑲᐃᓐᓇᐸᑦᑐᓄᑦ. ᐱᓕᕆᕕᑦᑎᓐᓂ ᖃᐅᔨᒪᔪᑦ ᑐᙵᕕᓕᐅᑲᓐᓂᕆᐊᖃᕐᓂᕐᒧᑦ 

ᑎᒍᐊᙳᐊᖃᖅᐸᑦᑐᓄᑦ ᐃᑲᔪᖅᑕᐅᒃᑲᓐᓂᖁᓪᓗᒋᑦ ᓄᓇᕗᒻᒥ, ᐃᓚᒋᔭᐅᓪᓗᓂ 

ᖃᐅᔨᒪᓕᖅᐹᓪᓕᖅᑎᑦᓯᒋᐊᕐᓂᖅ FASD ᒥᑦᓵᓄᑦ. ᐱᓕᕆᕕᑦᑎᓐᓂ ᑲᔪᓯᑦᓯᐊᕈᑎᖃᓚᐅᖅᑐᑦ 

ᑮᓇᐅᔭᖅᑖᖅᑐᑎᒃ ᐱᖓᓱᓄᑦ ᑎᒍᐊᙳᐊᖃᖃᑦᑕᕐᓂᕐᒧᑦ ᑐᑭᒧᐊᖅᑎᑦᓯᔨᓂᒃ ᐃᑲᔪᖃᑦᑕᕐᓂᐊᖅᑐᓂᒃ 

ᓯᕗᓂᑦᓴᑎᓐᓂ ᐱᓕᕆᖑᒋᐊᓕᓐᓄᑦ ᐃᑲᔪᖅᓱᖅᑕᐅᒃᑲᓐᓂᖁᓪᓗᒋᑦ ᐱᓕᒻᒪᑦᓴᔭᐅᒃᑲᓐᓂᖃᑦᑕᖁᓪᓗᒋᓪᓗ 

ᑎᒍᐊᙳᐊᖅᑖᑲᐃᓐᓇᐸᑦᑐᓄᑦ ᐃᓚᒌᓄᑦ. 

ᐊᐱᖅᑯᑦ:  

6. ᐊᒡᒍᑐᖅᓯᒪᓗᒋᑦ ᐊᕐᕌᒍᖏᑎᒍᑦ, ᖃᑦᓯᓂᒃ ᐃᓕᓐᓂᐊᕈᑎᑦᓴᓂᒃ, ᐃᓕᓐᓂᐊᖅᓯᓐᓈᑦ ᑲᑎᒪᑎᑦᓯᓂᕐᓂᒃ, 

ᐅᕙᓘᓐᓃᑦ ᐱᓕᒻᒪᑦᓴᐃᒍᑎᓂᒃ ᐱᔾᔪᑎᓕᓐᓂᒃ ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᖃᑦᑕᖅᑐᒥᓂᕐᓂᒃ 

ᐊᐅᓚᑕᐅᔪᖃᖅᓯᒪᕙ ᐃᖅᑲᓇᐃᔭᖅᑎᖏᓐᓄᑦ ᐃᓄᓕᕆᔨᒃᑯᑦ? 

 
a) 2018-19 

b) 2017-18 

c) 2016-17 

d) 2015-16 

ᑭᐅᔾᔪᑦ: 

ᐱᓕᒻᒪᑦᓴᐃᖃᑦᑕᕐᓂᖅ ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᖃᑦᑕᖅᑐᒥᓂᕐᓄᑦ ᐱᔾᔪᑎᓕᓐᓂᒃ ᐃᓄᓕᕆᔨᒃᑯᓐᓄᑦ 

ᐊᕐᕌᒍᑕᒫᑦ ᐊᑕᖏᖅᑐᓂᒃ ᐱᓕᒻᒪᑦᓴᖅᑕᐅᓂᖏᓐᓄᑦ ᐃᓚᒋᓕᐅᔾᔭᐅᓯᒪᕙᑦᑐᑦ ᐃᖅᑲᓇᐃᔭᖅᑎᓄᑦ ᐃᓄᓐᓄᑦ 

ᑐᕌᕐᕕᐅᕙᑦᑐᓄᑦ. ᖄᒃᑲᓐᓂᖓᒍᑦ, ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᖃᑦᑕᖅᑐᒥᓂᕐᓄᑦ ᖃᐅᔨᕚᓪᓕᕈᑎᑦᓴᓂᒃ 

ᐊᑐᐃᓐᓇᐅᑎᑕᐅᔪᖃᖃᑦᑕᕐᒥᔪᖅ ᐃᖅᑲᓇᐃᔭᖅᑎᓄᑦ ᐊᑐᓕᖁᔨᔾᔪᑎᐅᕙᑦᑐᑎᒃ ᐅᖃᓕᒫᖅᑕᐅᖁᓪᓗᒋᑦ. 


